
CONVENIO DE COLABORACION ENTRE A CONSELLERIA DE MEDIO
AMBIENTE, TERRITORIO E VIVENDA E O CONCELLO DE MONTERREI PARA
O FINANCIAMENTO DA REDACCION DO PLAN XERAL DE ORDENACION
MUNICIPAL DO CONCELLO DE MONTERREI

XUNTA DE GALICIA

En Santiago de Compostela,

REUNIDOS

Dunha parte Angeles Vazquez Mejuto, conselleira de Medio Ambiente, Territorio e
Vivenda, nomeada polo Decreto 94/2018, do 26 de setembro, no exercicio das
atribucions que lle confire o artigo 34 da Lei 1/1983, do 22 de febreiro, de normas
reguladoras da Xunta e da sua Presidencia.

Pola outra parte, José Luis Suarez Martinez, alcalde-presidente do concello de
Monterrei, no exercicio das atribucions conferidas no artigo 21 da Lei 7/1985, do 2
de abril, reguladora das Bases de réxime local.

Ambalas dlas partes recofiécense mutuamente, na calidade en que intervefien,
capacidade legal suficiente para o outorgamento deste convenio e para o efecto,

EXPONEN

I.- O dia 19 de febreiro de 2014 publicouse no Diario Oficial de Galicia a aprobacién
definitiva do Plan Xeral de Ordenacién Municipal (PXOM) do concello de Monterrei,
gue se anulou pola sentenza num. 2577/2016, do 12 de decembro, da Sala 32 do
Contencioso-Administrativo do Tribunal Supremo, e, en consecuencia, o propio plan
vese anulado, por considerar que no momento da aprobacion non estaba
totalmente acreditada a dispofiibilidade xuridica dos recursos hidricos precisos para
0 abastecemento de auga do Concello.

Dende a publicacién da sentenza o urbanismo no concello de Monterrei volta a
rexerse pola que foi a Udltima normativa urbanistica e vixente: as normas
subsidiarias de planeamento do concello, aprobadas o 27 de setembro de 1989.Por
este motivo, o novo instrumento de planeamento deberd adaptarse ao disposto na
actual Lei 2/2016, de 10 de febreiro, do solo de Galicia, na Lei 1/2019, do 21 de
abril, de rehabilitacién, de rexeneracion e renovacion urbanas, na Lei 21/2013, de 9
de decembro, de avaliacion ambiental, e no Real decreto lexislativo 7/2015, de 30

de outubro, polo que se aproba o texto refundido da Lei do solo e rehabilitacion
urbana.

A finalidade da colaboracion constitle, deste xeito, unha razén de interese publico
que lle confire un caracter excepcional a axuda, obxecto do convenio. En
consecuencia, consonte co artigo 26.2° da Lei 9/2007, do 13 de xufio, de
subvencions de Galicia, faise constar que neste convenio non son de aplicacion os
principios de publicidade e concorrencia publica, xa que o obxecto deste acordo é
atender necesidades especificas no concello de Monterrei, Unico destinatario
posible da axuda. Isto xustifica, polo seu caracter de excepcionalidade, o
procedemento de concesion directa por serlle de aplicacion o establecido no artigo
19.4 c) da Lei 9/2007, do 13 de xufio, de subvenciéns de Galicia e no 36.c) do
Decreto 11/2009, do 8 de xaneiro, polo que se aproba o regulamento da citada Lei
de subvenciéns de Galicia.

Il.- A Xunta de Galicia, a través da Conselleria de Medio Ambiente, Territorio e
Vivenda, ten atribuidas competencias especificas en materia de urbanismo que
exerce a Direccion Xeral de Ordenacion do Territorio e Urbanismo, ao abeiro do
disposto no artigo 13 do Decreto 42/2019, do 28 de marzo (DOG num. 79 do 25 de
abril), polo que se establece a estrutura organica da conselleria, entre as que se
atopan, a tramitacién administrativa dos instrumentos de planeamento urbanistico e
0 apoio técnico e econdémico e a colaboracién coas entidades locais para a
formulacién e tramitacion do planeamento urbanistico e a sta xestién e execucion.
Asi mesmo, correspéndelle a asistencia e coordinacion aos concellos en relacion
cos expedientes das subvenciéns que, en materia de planeamento, se tramiten na
conselleria. En consecuencia, as ordes reguladoras de axudas para a redaccién
dos instrumentos de ordenacion municipal, contemplan a colaboraciéon econémica
cos concellos cuxo plan xeral estea suspendido ou con acordo de inicio de
suspension ditado pola Conselleria de Medio Ambiente, Territorio e Vivenda, asi
como 0s que, estando en vigor, resultasen anulados en virtude de sentenza
xudicial.

Por todo isto, é preciso iniciar o procedemento para a aprobacién dun plan xeral
para 0 municipio.

lll.- A conselleria considera axeitado colaborar na redaccién do PXOM do concello
de Monterrei e para iso contribuira cunha achega econdmica de oitenta e sete mil
douscentos corenta e catro euros (87.244,00 €), equivalente ao 100% do custo
de redaccion do PXOM, en concordancia co artigo 12. b) da Orde do 2 de marzo de

% Xacobeo 2021

Verificacién: https://sede.xunta.gal/cve

CVE: PI12SdwvNIO

=



https://sede.xunta.gal/cve?idcve=PI2SdwvNI0

thCIB

XUNTA DE GALICIA

2010, pola que se regula a concesion de subvencions aos concellos de Galicia para
a redaccion de instrumentos de planeamento urbanistico.

A dita achega, ten que realizarse a través do concello de Monterrei, xa que esta
institucion € a mais axeitada para o cumprimento dos obxectivos previstos. Por
outra banda, nos orzamentos existe crédito adecuado e suficiente para o
financiamento da actuacion.

IV.- Consideran os asinantes que o proceso de formulacion do PXOM debe
realizarse coordinadamente entre ambas as dudas Administracions, a traveés da
colaboracién na elaboracién do instrumento de planeamento e da coordinacién no
exercicio das sUas competencias respectivas, considerando as singulares
circunstancias que, por motivos legais, concorren na redaccion e tramitacién do
documento, ao tratarse dun procedemento especialmente complexo.

Polo exposto, a Conselleria de Medio Ambiente, Territorio e Vivenda, no exercicio
das stas competencias, e 0 concello de Monterrei, no exercicio das que lle atrible
a sla lexislacion especifica, manifestan a sua vontade de formalizar unha
colaboracién, para abordar a elaboracién do plan xeral de ordenacion municipal, a
través dun convenio que se estrutura nas seguintes

CLAUSULAS
PRIMEIRA.- OBXECTO

O obxecto do presente convenio € establecer as bases de colaboracion e
cooperacion técnica e econdémica entre a Xunta de Galicia e o concello de Monterrei
para a redaccion Plan Xeral de Ordenacién Municipal (PXOM) do concello de
Monterrei, cun orzamento total de oitenta e sete mil douscentos corenta e catro
euros (87.244,00 €).

SEGUNDA.- COMPROMISOS DA XUNTA DE GALICIA

A Xunta de Galicia, a través da Conselleria de Medio Ambiente, Territorio e
Vivenda, asume 0s seguintes compromisos:

1.- Contribuir o financiamento, das actuacions descritas na clausula primeira, cunha
achega de como méaximo de oitenta e sete mil douscentos corenta e catro euros
(87.244,00 €), equivalente ao 100% do custo de redaccion do PXOM, con cargo a
aplicacion orzamentaria 07 04 521A 760.0 dos orzamentos xerais da Comunidade
Auténoma, distribuidas nas seguintes anualidades:

Anualidade de 2020: 17.448,80 €
Anualidade de 2021 17.448,80 €
Anualidade de 2022: 17.448,80 €
Anualidade de 2023: 17.448,80 €
Anualidade de 2024: 17.448,80 €

Os aboamentos da achega da axuda efectuarase do seguinte xeito:

a) 17.448,80 euros logo da sinatura do contrato.

b) 17.448,80 euros logo da entregado borrador do plan e do documento inicial
estratéxico para a tramitacién da avaliaciébn ambiental estratéxica.

c) 17.448,80 euros, logo de certificada a aprobacion inicial do plan polo
6rgano municipal competente, asi como a insercién dos anuncios de
exposicion publica.

d) 17.448,80 -euros, logo de certificada a aprobacion provisoria do plan polo
6rgano municipal competente .

e) 17.448,80 euros, logo da aprobacion definitiva do plan pola Conselleria de
Medio Ambiente, Territorio e Vivenda.

O cumprimento das fases anteriormente indicadas, acreditarase conforme ao
establecido no apartado seis da clausula terceira, coa especificidade da anualidade
2020, que ten a consideracion de anticipo.

No caso de que o0 convenio se tramite como anticipado de gasto regularase
conforme a Orde do 11 de febreiro de 1998, da Conselleria de Economia e
Facenda reguladora da tramitacion anticipada de gasto, cuxo artigo 3.1 disp6n que
na tramitacion anticipada de expedientes de gastos de subvencions e outros gastos
non contractuais poderase chegar como maximo ata 0 momento inmediatamente
anterior a disposicion ou compromiso de gasto. Quedando condicionado a
existencia de crédito adecuado e suficiente nos orzamentos da Comunidade
Auténoma para o ano 2020.

Esta achega, de acordo co disposto no artigo 40.1°, letra d) do Decreto 11/2009,
declarase compatible, no seu caso, con outras achegas, axudas ou subvenciéns
gue a entidade beneficiaria destine a execucion das actuaciéns que se describen na
clausula primeira. Non obstante, a suma total de todas elas non podera superar o
100% do orzamento total que require a actuacion. Neste caso, a axuda establecida
neste convenio reducirase ata acadar o cumprimento establecido anteriormente.

2.- A Conselleria asumira, ata o limite establecido no apartado 1 desta clausula, o
custo da redacciébn do PXOM, unha vez que polo concello se presenten as
correspondentes certificacions de execuciéns dos traballos, segundo as fases
establecidas no prego de clausulas administrativas polo que se rexa o
correspondente contrato de servizos para a redaccion do PXOM subscrito polo
concello de Monterrei. Os aboamentos parciais e anticipados que, no seu caso, se
efectden, non superaran o 80% da porcentaxe subvencionable, nin excederan da
anualidade correspondente ao exercicio orzamentario.

3.- A Conselleria de Medio Ambiente, Territorio e Vivenda, resérvase o dereito de
inspeccionar a execucion dos traballos en calquera momento, durante a slUa
execucion.

4.- Nomear, se fora o caso, de entre os seus funcionarios, a un grupo de traballo
gue dedicara unha especial atencion ¢é desenvolvemento das actuacions
establecidas neste convenio para a eficaz culminacion da finalidade do mesmo.

5.- Para os efectos do previsto no artigo 27 da Lei 9/2007, do 13 de xufio, de
subvencions de Galicia, autorizase ao concello de Monterrei, beneficiario da
subvencién, para que subcontrate ata o 100% do importe dos traballos necesarios
para a redaccion do instrumento de planeamento obxecto do presente convenio. Tal
autorizacion considérase concedida sen prexuizo, se é o caso, do cumprimento das
previsions que establecen os nimeros 3° e seguintes do devandito artigo 27.

TERCEIRA.- COMPROMISOS DO CONCELLO DE MONTERREI

O concello de Monterrei asume as seguintes obrigas:

1.- Efectuar a aprobacion inicial do documento do PXOM e realizar posteriormente,
a slia entrega na Direccion Xeral de Ordenacion do Territorio e Urbanismo.

2.- De ser o0 caso, unha vez aprobado definitivamente o PXOM entregarase na
Direccion Xeral de Ordenacion do Territorio e Urbanismo un texto do documento
refundido debidamente cotexado.

3.- Facilitarlle o acceso a todo tipo de informacion, que tefia relacién co obxecto do
presente acordo, & Conselleria de Medio Ambiente, Territorio e Vivenda.

4.- Asi mesmo, o concello de Monterrei asume a obriga de financiar a sla conta
exclusiva, se fora o caso, os posibles modificados do contrato, contratos
complementarios, liquidacions e/ou revisiéns de prezos que se puideran producir.
Logo da adxudicacion dos contratos que se celebren, para a execucién das
actuacions necesarias para a o cumprimento do obxecto do presente convenio, as
baixas que de selo caso resulten, aplicaranse na proporcionalidade das achegas de

cada unha das administracions que intervefien, dentro do limite orzamentario
establecido na clausula primeira.

5.- Para os efectos do previsto no artigo 30.2 da Lei 9/2007, de 13 de xufio, de
subvencions de Galicia, a orde da Conselleria de Medio Ambiente, Territorio e
Vivenda pola que se outorgue a aprobacion definitiva do PXOM e a posterior
entrega na Direccién Xeral de Ordenacion do Territorio e Urbanismo dun exemplar
do documento aprobado debidamente dilixenciado, sera requisito suficiente como
xustificacion plena de execucion dos traballos obxecto da axuda.

6.- Realizar ante a Direccion Xeral de Ordenacién do Territorio e Urbanismo a
correspondente rendicién da conta xustificativa do cumprimento das condiciéns e
consecucion dos obxectivos da axuda, presentando para isto a seguinte
documentacion:

(i) Copia compulsada dos xustificantes de gasto, certificacions ou calguera outro
documento con validez xuridica que permita acreditar o cumprimento da finalidade
da subvencién. En relacion co contido do artigo 29.2 da Lei 9/2007, do 13 de xufio,
de subvenciéns de Galicia (DOG de 25 de xufio de 2007) exceptlase para o
presente acordo a consideracion como gasto realizado do gasto efectivamente
pagado. A estes efectos, terase en conta que se considera gasto realizado, o que
foi efectivamente certificado pola intervencién ou polo érgano que tefia atribuidas
as facultades de control da toma de razén en contabilidade e do cumprimento da
finalidade para a que foi concedida a subvencion (art. 28.5 da Lei 9/2007, do 13 de
xufio, de subvencions de Galicia). Asi mesmo, a entidade local beneficiaria debera
acreditar, dentro do prazo dun (1) mes contado a partir da data de recepcién dos
fondos da axuda, ante a Direccion Xeral de Ordenacion do Territorio e Urbanismo o
pagamento dos fondos ao/s contratista/s que executaron 0s servizos obxecto do
presente acordo.

Respecto da achega correspondente ao ano 2020, que tera a consideracion de
anticipo, unha vez adxudicados os traballos de redaccion, serd de aplicacion o
disposto no artigo 3, apartado 2 do Decreto 193/2011 do 6 de outubro, polo que se
regulan especialidades nas subvencions as entidades locais galegas, segundo o cal
“no caso de realizarse pagamentos anticipados como financiamento necesario para
poder levar a cabo as actuacions subvencionadas, considerase gasto realizado o
que foi efectivamente pagado pola entidade local beneficiaria con anterioridade a
finalizacion do periodo de xustificacion determinado pola normativa reguladora da
subvencion”.

A tales efectos, enténdese que o periodo de xustificacion da anualidade de 2020
finaliza o dia 15 de decembro do ano 2020.

(i) Certificacion ou acto de aprobacion/conformidade do dérgano municipal que
corresponda; e declaracién, de ser o caso, sobre a obtencion doutras

subvencions, axudas, ingresos ou recursos que financien as actividades
subvencionadas.

A data limite de presentacion da referida documentacion de xustificacion do gasto
nas dependencias citadas, establécese no dia 15 de decembro de cada unha das
anualidades establecidas no presente convenio.

7.- Facilitar, se fose o caso, toda a documentacion que requira a Intervencion xeral
da Comunidade Autonoma, o Tribunal de Contas e o Consello de Contas de
Galicia, no exercicio das suas funcions de fiscalizacion e control do destino das
axudas obxecto do presente acordo.

8.- Comunicarlle a Direccion Xeral de Ordenacion do Territorio e Urbanismo, se
fose 0 caso, as alteraciéns nas condicions tidas en conta para a concesion da
axuda obxecto do presente acordo e, en todo caso, a obtencidon concorrente de
subvencidéns ou axudas outorgadas por outras administraciéns, entes publicos ou
privados, nacionais ou internacionais aos efectos de propofier, se procedera, a
modificacion das condicidns establecidas neste convenio.

9.- Reintegrarlle & Comunidade Auténoma, de acordo co artigo 33 da Lei 9/2007, a
cantidade total ou parcial da axuda establecida neste convenio, e 0s xuros de
demora que no seu caso correspondan dende o momento do seu pagamento, para
0 caso de incumprimento das condicidns nel establecidas.

10.- Asumir, pola sta consideracién de beneficiario segundo o artigo 11 da Lei
9/2007, todas as obrigas que, para o0 mesmo, establece o citado artigo.

11.- A concesién de axudas deste convenio queda supeditada ao cumprimento da
normativa vixente. De acordo co disposto no artigo 17.3 da Lei 9/2007 e no artigo
40.1°, letra d) do Decreto 11/2009, polo que se aproba o seu regulamento, a
achega econdmica sera compatible con outras subvenciéns, ingresos ou recursos
para a mesma finalidade, procedentes de calquera Administracion ou entes
publicos ou privados, nacionais, da Unién Europea ou e organismos internacionais.
12.- O concello de Monterrei presta expresamente 0 seu consentimento para que se
lle de, ao presente convenio, a publicidade que establecen os apartados 1 e 2 do
artigo 15 da Lei 1/2016, do 18 de xaneiro, de transparencia e bo goberno, na forma
establecida, e nos rexistros publicos regulados no Decreto 132/2006, do 27 de
xullo, rexistros creados polos artigos 44 e 45 da Lei 7/2005, do 21 de decembro, de
orzamentos xerais da Comunidade Autébnoma de Galicia para o ano 2006. Polo
tanto, o convenio serd obxecto de publicacién na paxina web oficial con expresién
da contia e a sua finalidade, de acordo co disposto na citada normativa.

13.- Nomear, se fose o caso, de entre os seus funcionarios, a un grupo de traballo
gue dedicara unha especial atencion 6 desenvolvemento e seguimento das
actuacions establecidas neste convenio mailo seguimento dos prazos estipulados
no correspondente contrato de execucion.

CUARTA.- PROCEDEMENTO DE XESTION

A Conselleria de Medio Ambiente, Territorio e Vivenda, a través da Direccion Xeral
de Ordenacién do Territorio e Urbanismo financiara as actuacions ata un maximo
de oitenta e sete mil douscentos corenta e catro euros (87.244,00 €), que fara
efectivos mediante transferencia bancaria ao concello de Monterrei, contra a
presentacion por este das certificacions dos traballos executados, segundo as fases
previstas no convenio. Non obstante, poderdn efectuarse aboamentos parciais e
anticipados ata o 80% da porcentaxe subvencionada, logo da presentacién das
correspondentes xustificaciéns e o cumprimento dos requisitos definidos nos puntos
(i) e (i) do apartado 6 da clausula terceira.

Unha vez rematados os traballos obxecto do acordo, por parte do concello debera
ser xustificado o cumprimento das condiciéns da execucién e a consecucién dos
obxectivos previstos, na forma establecida nos artigos 28 e 29 da Lei 9/2007. A
referida xustificacion consistira, entre outras, na certificacion da intervencion, ou do
6rgano que tefia atribuidas as facultades de control, acreditando o cumprimento da
finalidade para que foi outorgada.

De conformidade co disposto no apartado 6 do artigo 28 da Lei 9/2007, se a
actividade se financiara ademais de coa presente subvencién con fondos propios,
ou outras subvenciéns ou recursos, debera acreditarse na xustificacion o importe,
procedencia e aplicaciébn de tales fondos as actividades subvencionadas. O
incumprimento desta xustificacion, ou a sua insuficiencia, implicara o reintegro
desta axuda, nos termos fixados no artigo 33 da Lei 9/2007.

A Conselleria de Medio Ambiente, Territorio e Vivenda, a través da Direccién Xeral
de Ordenacién do Territorio e Urbanismo limitar4, en todo caso, a sUa achega
econdmica aos limites pactados no presente convenio, polo que non asumira 0s
aumentos que se puideran producir.

QUINTA.- RELACION LABORAL ENTRE AS PARTES

A subscricién do presente convenio non implica relacion laboral, contractual ou de
calquera tipo, entre os profesionais que desenvolvan as actividades e a Conselleria
de Medio Ambiente, Territorio e Vivenda, de tal xeito que non se lle podera esixir
responsabilidade ningunha, nin directa, nin subsidiaria, polos actos ou feitos
ocorridos no desenvolvemento deste. En consecuencia, o concello asumira a
posicion de empresario ou contratante verbo de tales profesionais, e asumira en

exclusiva as obrigas e responsabilidades legais que a normativa legal e
convencional lle impén verbo destes.

SEXTA.- COMISION DE SEGUIMENTO

Para o impulso, seguimento e interpretacion das accions establecidas no presente
convenio crease unha comision, que propofiera as partes a resolucion das
controversias que resulten respecto da slUa execucién, integrada por catro
membros, dous por cada unha das partes asinantes do presente documento. Pola
Conselleria de Medio Ambiente, Territorio e Vivenda formaran parte da mesma, as
persoas que ocupen a Direccion Xeral de Ordenacion do Territorio e Urbanismo ou
persoa en quen delegue, e a Subdireccion Xeral de Urbanismo. Polo concello de
Monterrei a comision integrarana a persoa que ocupe a alcaldia ou persoa en quen
delegue, e o concelleiro/a responsable da area de urbanismo.

SETIMA.- OBRIGAS TRIBUTARIAS E DE ORDE SOCIAL

En aplicacién do establecido no artigo 11 f) do Decreto 11/2009, do 8 de xaneiro,
polo que se aproba o Regulamento da Lei 9/2007, do 13 de xufio, de subvenciéns
de Galicia, a entidade local aportara, con caracter previo & sinatura do presente
acordo e tamén, xunto coa documentacién xustificativa que dea lugar aos
pagamentos previstos na clausula segunda, a oportuna declaracion responsable de
estar ao dia no cumprimento das obrigas tributarias e fronte & Seguridade Social e
de non ter pendente de pagamento ningunha outra débeda coa Administracion
publica da Comunidade Auténoma.

Asi mesmo, en virtude do disposto no artigo 4 do Decreto 193/2011 do 6 de
outubro, polo que se regulan especialidades nas subvenciéns as entidades locais
galegas, sera requisito para a concesion de subvencions que as entidades locais
cumprisen o deber de remision ao Consello de contas das contas xerais de cada
exercicio.

OITAVA.- PUBLICIDADE

A sinatura do presente convenio supora 0 consentimento expreso das partes
asinantes para incluir e facer publicos os datos persoais que consten no convenio,
e mailo resto de especificacions contidas no mesmo, de conformidade co artigo 15
da Lei 1/2016, do 18 de xaneiro, de transparencia e bo goberno (DOG num. 30 do
15 de febreiro) e o Decreto 126/2006, do 20 de xullo, polo que se regula o rexistro
de convenios da Xunta de Galicia (DOG num. 149 do 3 de agosto).

NOVENA.- PROTECCION DE DATOS DE CARACTER PERSOAL

As partes asinantes obriganse ao cumprimento do Regulamento (UE) 2016/679 do
Parlamento Europeo e do Consello, do 27 de abril de 2016, relativo & proteccion
das persoas fisicas no que respecta ao tratamento de datos persoais e a libre
circulacion destes datos e polo que se derroga a Directiva 95/46/CE (Regulamento
xeral de proteccion de datos), da Lei Organica 3/2018, de 5 de decembro, de
proteccion de datos persoais e garantia dos dereitos dixitais, e demais normativa
vixente de aplicacién en cada momento en materia de proteccion de datos.

DECIMA.- VIXENCIA DO CONVENIO

O convenio entrard en vigor o dia da sUa sinatura e tera a duracién precisa para
a completa execucién das actuacions nel recollidas.

En todo caso, a eficacia deste convenio estenderase ata o 31 de decembro de
2024.

DECIMO PRIMEIRA.- NATUREZA, LEXISLACION APLICABLE,
INTERPRETACION E INCUMPRIMENTO

1. Este convenio de colaboracién ten natureza administrativa, correspondéndolle en
altimo término a resolucion das cuestibns que poidan xurdir sobre a sla
interpretacion, execucion e cumprimento & Conselleria de Medio Ambiente,
Territorio e Vivenda. A xurisdicibn competente para resolver as cuestion litixiosas
que poidan xurdir é a contencioso-administrativa.

2. Para o non previsto no presente convenio, resultara de aplicacion a Lei 9/2007,
do 13 de xufio, de subvenciéns de Galicia e o seu Regulamento, aprobado polo
Decreto 11/2009, do 8 de xufio, e o Decreto 193/2011, de 6 de outubro, polo que se
regulan especialidades nas subvencions as entidades locais galegas.

3. O incumprimento de calquera das clausulas do presente convenio constituira
causa suficiente de resolucion do mesmo.

Este convenio obriga 6 cumprimento do expresamente pactado, someténdose
ambalas duas partes ao acordado en todas as estipulacions.

E para que asi conste, en proba de conformidade coas clausulas deste convenio,
asinan as partes o presente documento por triplicado exemplar, no lugar e data do

encabezado.

Pola Xunta de Galicia Polo concello de Monterrei
A conselleira de Medio Ambiente, Territorio e O alcalde

Vivenda (Asinado electronicamente)

(Asinado electronicamente)

Angeles Vazquez Mejuto José Luis Suarez Martinez

Asinado por: VAZQUEZ MEJUTO, MARIA ANGELES

Cargo: Conselleira
Data e hora: 14/01/2020 21:42:05

Asinado por: SUAREZ MARTINEZ, JOSE LUIS
Cargo: Alcalde-Presidente (Concello de Monterrei)

Data e hora: 14/01/2020 12:29:25

